Тема. Гомрем минем моңлы бер җыр иде,
Үлемем дә яңгырар җыр булып. 
Максат: Муса Җәлил иҗатын бөтен бер күренеш буларак күз
алдына китерү;
Муса Җәлил турындагы белемнәрне ныгыту, белем
дәрәҗәләрен сынау;
шагыйрь иҗатына һәм батырлыгына карата хөрмәт,
горурлану хисләре уяту.
Дәрес тибы: гомумиләштерү дәресе.
Җиһазлау:презентация  https://disk.yandex.ru/d/uRe6-6mGik0TMg
“Мәктәп китапханәсе” сериясеннән. 31нче том. Муса Җәлил.
[bookmark: _GoBack] Әдәбият дәресләре. (148-150 бит)
Видеотасма. Туфан Миңнуллин “Моңлы бер җыр”
Аудиотасма. Татар әдәбияты дәресләренә фонохрестоматия. Муса Җәлил. “Окоптан хат”.
Муса Җәлилнең портреты.
Китап күргәзмәсе.
Эпиграф. “Сездә минем бөтен тойгыларым,
Сездә минем керсез яшьләрем.
Сез үлсәгез мин дә онытылырмын,
Яшәсәгез мин дә яшәрмен.”
Муса Җәлил
Компьютер. Интернеттан алынган материал. (татарча рефератлар сайтыннан)
Плакат “Муса Җәлил”
Дәрес планы:
I. Актуальләштерү.
а) уңай психологик халәт тудыру
ә) дәрескә максат кую
б) үткән материалны хронологик рәвештә кабатлау (төрле дата-таблицалар күрсәтелә)
II. Уку мәсьәләсен кую
а) М.Җәлил һәм аның иҗаты турында сез нәрсәләр беләсез?
ә) Җәлилнең шигырьләрен беләбезме,исемнәрен дәфтәрләрегезгә язып барыгыз.
III.Уку мәсьәләсен чишү
а) укытучы сүзе
ә) төркемнәрдә эш.(һәр төркемгә икешәр сорау бирелә)
б) М.Җәлилнең үзенең һәм аның турында язылган китаплар күргәзмәсенә күзәтү.
в) Әдәбиятта һәм сәнгатьтә Җәлил образы (видеоматериал)
г) эпиграфка мөрәҗәгать итү (интернет челтәрендәге материал белән таныштыру)
IV.Белемнәрне бәяләү. (тест-кроссворд чишү).
V.Өй эше бирү. (төркемләп).
VI.Рефлексия. (дәрес материалын “Ромашкалар ярдәмендә хәтердә яңарту).
VII. Укытучының йомгаклау сүзе.
Дәрес барышы:
[bookmark: _Hlk226740235]I. Актуальләштерү.
а) уңай психологик халәт тудыру.
Укытучы:
-Хәерле көн,укучылар, килгән кунаклар! Дәресебезне башлыйбыз.  Тактадагы хәрефләрдән нинди сүз килеп чыгар икән соң? (ВАТАН) Ни дигән сүз ул? Синонимнарын уйлагыз әле. Әйе Туган ил, туган җир дигәнне аңлата.Үткән дәрестә “Минем өчен Ватан ни дигәнне аңлата?” дигән сорауга җавап язып килергә кушылган иде. Әйдәгез тыңлап карыйк. 
Кайда гына булсалар да туган илен, ватанын яраткан,халкыбызның матур тормышы өчен гомерләрен биргән батырларыбызны  барлау – безнең максатыбыз.экранга карыйбыз. Бу кемнең сүзләре?Бу дәрестә без Җәлил иҗатын бербөтен күренеш буларак күзалларга өйрәнербез, аның турындагы белемнәрне ныгытырбыз, кабатларбыз һәм белемнәрне сынарбыз. Һәммәгезгә дә хәерле эш сәгате телим.
ә) дәрескә максат кую.
Укытучы: Муса Җәлил дигәндә-татар халкын, ә татар халкы дигәндә, Муса Җәлилне күз алдына китерәләр. Аның шәхесен һәм батырлыгын бөтен дөнья белә. Димәк, ул-чын мәгънәсендә халкыбызның бөек шәхесе, горурлыгы. . Ә без аның иҗатын беләбезме, аның шәхесе белән кызыксынабызмы соң? Ягез, тикшереп карыйк... (һәр укучы Җәлил турында 1фикер әйтә. Мәсәлән: М.Җәлил-батыр, шагыйрь, комсомол җитәкчесе, опера сәнгатенә нигез салучы, Язучылар союзы рәисе, балалар шагыйре, яшерен оешма җитәкчесе һ.б.ш.) Рәхмәт, укучылар.
Мин сезгә М.Җәлил турында язылган истәлекләргә,шагыйрьнең хатларына, шигырьләренә,аның турында язылган китапларга мөрәҗәгать итәргә тәкъдим иткән идем. Сез инде  төркемнәргә  бүленеп эшләдегез. 
II. Тема өстендә эш.
[bookmark: _Hlk196325049]а)Беренче төркем М.Җәлилнең балачагы турында мәгълүмат җыйды.Безнең битебез «Батырлык кайдан башлана?» дип атала.
Әйтче, Муса,
Мондый батырлыкны
Кай җиреңдә саклап йөреттең?
Кемнән алдың шундый горурлыкны,
Нинди ялкыннарда чыныктың?
                                 (Сәйфи Кудаш, башкорт шагыйре)
1нче укучы. Муса Җәлилнең туган җире-Оренбург шәһәреннән 120 чакрым ераклыктагы Нит елгасы буенда урнашкан Мостафа авылы. Җәлиловлпр гаиләсендә бала тугач, мулла чакырталар. Исем куштыралар. Мулла нәни баланы кулына алып күтәрә һәм баланың тәнендә зирәклек тамгасы күрүен әйтә. Аңа иң зирәк пәйгамбәребезнең берсе Муса пәйгамбәрнең исемен бирә.Аның әтисе Мостафа абый балаларын укытырга, белемле итәргә тырыша. Шуңадыр, Муса инде алты яшендә үк авыл мәдрәсәсендә укый башлый.
2 нче укучы. Мусаның беренче укытучысы Габдулла Усманов истәлекләреннән:
«… Муса мәктәпкә килгәндә үк укый белә иде . …Хәтере  искитмәле. Авызыңнан чыккан һәр сүзеңне йотып бара. …Аның классташлары әле яңа гына хәрефләрне өйрәнәләр, ә Муса  шома итеп укый һәм яза… Бер ай да узмады,  аны икенче класска күчерергә туры килде.
…Тагын ай ярым да узмагандыр,  бу малайга икенче класс материалы да артык җиңел. Биргән эшләрне тиз генә эшләп куя да минем өченче класс укучысы мәсьәләсен чишә алмый утырса, Муса аңа ярдәм кулы сузарга тырыша. Шулай итеп, уку елының урталарына инде ул өченче класска күчте, ә язга мәктәпнең барлык дүрт классын тәмамлап чыкты.
Күпме еллар укытучы булып эшләдем, әмма башка андый хәлнең булганын хәтерләмими…»
3 нче укучы.1913 нче елда Җәлиловлвр гаиләсе Оренбург шәһәренә күченә. Муса мәдрәсәгә укырга керә. Монда зур китапханә була. Муса беренче тапкыр Пушкин әсәрләре белән таныша. Үзе дә өйдә китапханә булдыра. Битләрдән кечкенә китапчыклар ясый. Анда әбисенең сөйләгән легендаларын яза.Икенче китапчыкка үзе чыгарган әсәрләрен, өченчесенә халык җырларын, әйтемнәрен туплый. Ул үзенең китапханәсе белән горурланган, иптәшләренә дә күрсәткән, укып торырга китапчыкларын да биргән. Беркөнне муса өйдә юк чакта сеңлесе Хәдичә бик көйсезләнгән, әнисе Мусаның китапларын биргән. Хәдичә ул китапларны ерткалап бетергән.
4 нче укучы. Муса 9 яшеннән шигырләр язган. Укуда да, кичен дә. Төнлә әнисе язганын күреп Мусаны ачулана торган була. Керосин да, кәгазләр дә аз була бит. Ә бигрәк тә ул Мусаның сәламәтлеге өчен борчыла. Ә беренче шигыре”Бәхет” 1919 нчы елда “Кызыл йолдыз” газетасында басылып чыга. 
1927 нче елда ул Мәскәү дәүләт университетына укырга керә. Тәмамлагач, балалар җурналларында җаваплы редактор булып эшли.
5 нче укучы. Мусаның әнисе Рәхимә апа искиткеч сабыр холыклы, шигъри җанлы кеше булган. Ул үзе дә шигырьләр язган, җырлар чыгарган. Ә хәзер Туфан Миңнуллинның «Моңлы бер җыр» драмасыннан бер күренеш карагыз (укучылар сәхнәләштерә).
Шагыйрь. Саумысез!
Ана: Саумы-сәламәтме, балам.
Шагыйрь. Мин сезгә ничек эндәшергә дә белмим.
Ана. Рәхимә әбекәй дип әйтсәң килешер, бәбкәм.
Шагыйрь : Юк, мин сезгә алай гади итеп эндәшә алмыйм.
Ана. Син үзең кем соң, балам?
Шагыйрь. Киләчәктән килдем сезнең янга.
Ана. Алай икән. Йомышың ни иде соң, бәбкәм?
Шагыйрь. Сез-Муса Җәлилне дөньяга бүләк иткән Ана.
Ана. Бүләк иттем дә менә, күрә алмый тилмерәм.
Ана күңеле-балада,
Бала күңеле-далада.
Шул сүз әле чамада,-
Уйлап карагыз, балам.
Үсәләр дә китеп югалалар, үсәләр дә китеп югалалар.
Шагыйрь. Балаларыгыз югалмады, бөек Ана.
Ана. Кайтмыйлар бит.
Шагыйрь. Исәннәре илгә хезмәт итә. Киткәннәре якты эз калдырып китте.
Ана. Муса улым кайларда йөри, белмисеңме?
Шагыйрь. Халык күңелендә. Сез дөньядан иртәрәк киттегез. Мусаның бөеклеккә ирешкәнен күрә алмый киттегез.
Ана. Рәхмәт әйт үзләренә, балам. Ил алдында әтиләрен, әниләрен хур итмәгәннәре өчен рәхмәт әйт.
Шагыйрь. Сөйләсәгез иде миңа Муса турында, бөек Ана.
Ана. Ни сөйлим… Тапкач та ак биләүләргә биләдем, күкрәк сөтемне имездем.
Шагыйрь. Сез аңа бөеклеккә юл күрсәткәнсез.
Ана. Юлны Ил күрсәтте аларга, балам. Мин бары тик, яхшы булыгыз, матур торыгыз, дип кенә әйтә килә идем.
Укытучы. Нәтиҗә.  Әйе, илгә тугрылыклы булып калган баласы белән һәр ана горурлана. Батырлык балачактан,гаиләдән башлана. 
“Төен” уены. 
[bookmark: _Hlk196325336] ә)Икенче төркемгә сүз бирелә.  Ул «Үлемсезлеккә юл» дип атала. 
1нчеукучы. Безнең төркемМ.Җәлилнең мәхәббәте,гаиләсе,балалары турында мәгълүмат җыйды.Шул турыда сөйләп тә китәрбез
1941 ел. 22 июнь. Бөек Ватан сугышы башлана.
Сугышның беренче көннәрендә үк Муса Җәлил , үзе теләп, яу кырына китә. Батырлыкка, үлемсезлеккә илткән юл әнә шулай башлана…
Фашист керде басып җиребезгә,
Аркасына асып балтасын…
Ул яндыра , вата илебезне,
Ничек шуңар түзеп ятасың?..
Аргамагым, әйдә, канатлан да,
Җил булып оч сугыш кырына.
Җырым утын корыч сөңге итеп
Мин күтәрдем хәзер кулыма.
Әйдә, җырым, батыр җиңү дәртен
Алып керик ялкын эченә.
Мин калмасам җирдә, син калырсың
Һәйкәл булып үлмәс эшемә.
2нчеукучы. Менә бу рәсемдә сез М.Җәлилнең хатыны Әминә Җәлилованы күрәсез.Муса Җәлил яраткан хатынына багышлап “Хуш,акыллым”дигән шигырен язган.Бу шигырендә М.Җәлил яраткан кешесенә булган иң җылы хисләрен белдергән.Хәзер аны ?? сөйләп китәр(сөйли)
Хуш акыллым, әгәр кайталмасам,
Яраланып юлда егылсам,
Йөрәгемдә саклап ялкыныңны,
Акрын-акрын тәнем суынса,
Хуш, акыллым!

- 
-Муса белән Әминәнең уртак балалары-Чулпан.М.Җәлил үзенең кызын бик яраткан.”Чулпанга”шигырендә дә без моны ачык тоябыз.Хәзер аны ??? сөйләп китәр.
Киткән чакта , кызым, нигә шулай
Күзләремә әрнеп карадың?
Сиздеңмени әткәң йөрәгенең
Синең янда өзелеп калганын?
Мин саклармын йөрәк каным белән,
Илемне һәм сезне, аппагым!
Шатланырмын күреп һәр таң саен
Үз илемдә Чулпан калыкканын.

-М.Җәлил кызына сугыштан бик күп хатлар язган.Шуларның берничәсеннән өзекләр укып китәрбез(укыйлар)
3 нче укучы. 1942 ел, март. Кече Вишера. Чулпанга хат.
«Сөекле Чулпаным! Хатың өчен зур рәхмәт. Миңа андый хатларны күбрәк яз. Мин аларны укып бик шатланам… Походтан кайткач, хатны күп итеп язармын, рәсемле әкият тә язармын…
Мин озак тормам инде, тиздән фашистларны тар-мар итәрбез дә кайтырмын.
                                                 Хат яз. Кысып үбәм. Әтиең.

 4 нче укучы. Менә бу рәсемнәрдә сез М.Җәлилнең хатыны Әминә, кызы Чулпан,оныгы Татьяна,оныгының улы Мишаны күрәсез.Ә менә бу рәсемдә М.Җәлил беренче хатыны Рауза Хисмәтуллина белән.Аларның уртак балалары-Альберт. Альберт Җәлилов шулай ук шагыйрь булган. 
5 нче укучы. М.Җәлилнең якыннары турында сөйләгәндә,аның якын дусты Гази Кашшаф турында да сөйләмичә мөмкин түгел.Гази Кашшаф-тәнкыйтьче һәм язучы.М.Җәлил аңа ышанган.Үзенең шигырьләрен дә ул аңа васыять иткән.Алар гаиләләре белән бергә ял да иткәннәр.Бу рәсемдә сез шуны күрәсез.М.Җәлил үзенең дустына бик күп хатлар язган.Шулардан өзекләр белән танышып китик(укыйлар).
1942 ел, 20 март. Хәрәкәттәге армия.
Язучы Гази Кашшафка хат.
«…Ниһаять , 26 февральдә мин назначение алдым һәм приказ буенча Төньяк-көнбатыш фронтка (Ленинград янында) батальон комиссары сыйфатында китеп бардым. Турыдан-туры фронтка барам, хәлиткеч , иң җаваплы участокка… Миңа үз көчемне сынап карарга вакыт җитте. Фашист-еланнарны тукмарбыз!»

-“Окоптан хат”шигырен М.Җәлил дусты Г.Кашшафка багышлаган.Әйдәгез,шигырьне тыңлап китик.
Кадерле дус!
Кайнар йөрәгемдә
Дәрт кабызган җылы хатыңны
Укыдым да, тотып мылтыгымны,
Кабатладым изге антымны.
Мин кечкенә кеше, тар окопта
Кечерәям булыр тагын да.
Ә шулай да бөтен дөнья буген
Урын алган минем аңымда.
6 нчы укучы.  Муса Җәлил өлкән политрук итеп Волхов фронтына, 2 нче Удар Армиягә җибәрелә. «Отвага» дигән армия газетасында хәрби хәбәрче булып эшли. Еш кына фронт сызыгында була. Сугыш туктаган араларда ул шигырьләр яза.
Шуның белән безнең чыгышыбыз тәмам.Беренче төркем безне игътибар белән тыңладымы икән?Тикшереп карыйк әле.
Нәтиҗә.
-М.Җәлилнең хатыны Әминәгә багышлап язган шигыре ничек атала?
-М.Җәлилнең якын дусты кем булган?
-Ул аңа багышлап нинди шигырь язган?
Нәтиҗә. “Шигырь исемнәрен яз!” уены.
[bookmark: _Hlk196325475]б)Өченче төркем  «Серле йомгак» дип атала. 
1нче укучы.1942 елның июнендә Муса Җәлилдән хатлар да, хәбәр дә килми башлый.
 Әкияттәге серле йомгак булып,
Җырым калды сүтелеп юлымда.
Сез табарсыз килеп шушы эздән
Мине соңгы йөрәк җырымда.
Язучы-эзтабарлар , галимнәр тырышлыгы белән бу «серле йомгак»ның байтак кына серләре ачылды инде. Шагыйрьнең әсирлектәге тормышы турында аның туган илгә кайтып җиткән 93 шигыре сөйләде.
2 нче укучы. 1942 ел, 26 июнь. Муса Җәлил, авыр яраланып, гитлерчыларга әсирлеккә эләгә.
Кичер мине, илем, синең бөек
Исмең белән килеп сугышка,
Данлы үлем белән күмалмадым
Бу тәнемне соңгы сулышта.
3 нче укучы. Үлемсезлек юлы озынмы? Фаҗигале Волхов вакыйгасыннан алып , гильотинага кадәр санасаң, 791 көн! Авыр, газаплы, әсирлектә үткәргән 791 көн…
 Ул  дошманның үз оясында аңа каршы көрәш алып бара, яшерен оешма төзи.яшерен оешма эше бушка китми. Алар немесләрне кырып бетереп, белорусия партизаннары ягына чыгалар.”Ышанма” шигырендә дә шул турыда әйтә.
 Сиңа миннән хәбәр китерсәләр,
«Алмаштырган илен»,-дисәләр,
Син ышанма, бәгърем!
Мондый сүзне
Дуслар әйтмәс, мине сөй        сәләр.
4 нче укучы.Тоткынлыкта җәлилчеләр М. Җәлил алдында авырлыкларга түзәргә ант итәләр. Алар Курмаш, Хәсән, Алиш. Булатов. Алар бу турыда менә ни диләр:
5 нче укучы.  «Җәлилне без «Бөркет» дип йөри идек. Абдулла Алишны «Бөркетнең уң канаты» , Гайнан Кормашны «Бөркетнең сул канаты» дип йөрттек. Яшерен оешма әгъзаларын исә «Бөркет балалары» дип атый идек». Берлинда Плетөензее төрмәсендә аларның гомерләре өзелә.
в) Дүртенче төркем. 1 нче укучы.Журналның дүртенче бите- «Үлеме белән җиңде үлемне» .
Муса Җәлил үзенең ачы нәфрәтен белдереп, “Катыйльгә” шигырен яза.
Мин тез чүкмәм, катыйль, синең алда,
Кол итсәң дә, тоткын итсәң дә,
Кирәк икән, үләм аягүрә,
Балта белән башым киссәң дә.
Чыннан да, нинди горур басып тора ул. (Казандагы һәйкәл)
2 нче укучы. ( Х.Я.”Хөкемалдыннан” картинасы)1944 елның 7 февралендә Дрезденда хәрби суд җәлилчеләрне үлем җәзасына хөкем итә. Шушы елның 25 августында Муса Җәлил һәм аның 11 көрәштәше җәзалап үтерелә.
Муса Җәлил, Муса Җәлил-
    Халкыбыз каһарманы.
    Үлемсез аның исеме,
                     Мәңгелек аның даны 
- Диктор тавышы: СССР Верховный Советы Президиумы Указы.
Бөек Ватан сугышында немец-фашист илбасарларга каршы сугышларда тиңдәшсез ныклык һәм батырлык күрсәткән өчен, үлүеннән соң , шагыйрь Муса Җәлилгә (Муса Мостафа улы Җәлиловка) Советлар Союзы Герое исеме бирергә.
СССР Верховный Советы Президиумы Председателе К.Ворошилов.
 СССР Верховный Советы Президиумы Секретаре Н Пегов.
Мәскәү, Кремль. 8 февраль 1956 ел.
III.Ныгыту. 
1.  «Җәлилчеләр турниры».
1.Шагыйргә һәйкәл куелган мәйдан ( Казан кремле)
2. Аның исемен йөртүче театр ( Опера һәм балет театры)
3. Беренче шигыренең исеме( Бәхет)
4. Җәлилнең туган авылы( Мостафа)
5. Әсирлеккә ничәнче елда эләгә?( 1942)
6. “Хөкем алдыннан “ картинасының авторы( Харис Якупов)
7. Шагыйрнең көрәштәше. Балалар язучысы (Абдулла Алиш).
1. Агач исеме. (Имән)
2. Кызына багышланган шигырь (Чулпанга)
3. А.Алишка багышланган. (Дуска)
4. Җәлилнең һөнәре. (Шагыйрь
5. Ул шигырьләрен башкача атый. (Җырларым).
6. Явызлык сүзенең синонимы. (Вәхшәт)
7. Каза сүзенең синонимы (Бәла)
8. Багышлармын калган гомеремне … өчен изге көрәшкә. (Ирек)
9. Аны һәркем  сөенеп кабул итә. (Бүләк)
2.” Кем тизрәк ?” уены.
Әйдәгез әле, без дә Муса Җәлил турында искә төшерик, биогафиясенең кайбер даталарын кабатлап китик.
«Логик чылбыр» уены.
1906
1919
1922
1923-1925
1927-1933
1938
1941
1942
791
1944
1946
1947
1956
1957 (Һәр датаны бер укучы аңлата)
Укучы.Җәлилче-карабашлылар турында сөйләп таныштыра.
V. Билгеләр кую.
Өй эше бирү.
1нче төркем: М.Жәлилгә багышланган әдәби викторина төзергә.
2нче төркем: Жәлилчеләргә адреслап, бүгенге яшьләрдән хат язарга.
VI.Рефлексия.
-Бүгенге дәрестә Жәлил ижаты буенча нинди яңалыклар белдегез?
(Укучылар жавабы)
 IV. Йомгаклау.
Бу елны безнең бөтен халык зур бәйрәмгә әзерләнә. Ул бәйрәм –Жиңү көне. Бүгенге дәресебезне шул бәйрәмгә багышладык.



